
Mánadagin 12. januar fylti 
Jens Lundblad í Havn 70 ár.  

 Jens er dani og útbúgvin 
goymslumaður. Hann ar­
beiddi m.a. hjá Fiat í Dan­
mark, áðrenn hann flutti til 
Føroyar at búgva í 1969, tá 
hann fekk starv á eykaluta­
goymsluni hjá Berg Motors. 

Hetta var um ta tíðina, tá 
Mazda bilarnir gjørdu inn­
rás í Føroyum, og var Jens 
við til at byggja stóru eyka­
lutagoymsluna hjá Berg 
Motors upp, fyrst í J. Paturs­
sonargøtu og síðan á Hálsi, 
har fyritøkan heldur til í 
dag. 

Jens hevur frá tí fyrsta 
gingið høgt upp í sítt arbeiði 
og kennir so at siga hvønn 
eykalut og hvørt eykaluta­
nummar uttanat. Hann er 
kvikur, álítandi og trúgvur 
móti sínum arbeiðsplássi. Í 
mong ár var hann leiðari á 
eykalutagoymsluni, umframt 
at hann eisini í nøkur ár var 
goymsluleiðari á deildini 
hjá Berg Motors á Glyvrum. 
Seinastu árini hevur Jens 
arbeitt umleið hálva tíð á 

eykalutagoymsluni.
Jens er giftur føroyskari 

konu, Bjarnhild, úr Oyndar­

firði. Hon hevur eisini fylt 
70 ár, eins og tey hava hildið 
45 ára brúdleypsdag.

Jens Lundblad 70 ár

Ann Elisa vann bilin í Gekkinum
Ein av stóru vinningunum 
í Gekkinum fyri jól var 
ein bilur, ein Kia Picanto 
1.2 frá Berg Motors, til 
eitt virði upp á 150.800 
krónur.

Hepni vinnarin varð 8 
ára gamla Ann Elisa Niels­
dóttir Hansen. Mamman 
er einsamøll við dóttrini 
Ann Elisu, og tær áttu 
ongan bil.

Ann Elisa hevði fingið 
seðilin frá pápa sínum. 
Avtalan teirra millum var, 
at um hon vann, so átti 
hon sjálv vinningin. Hóast 
mamman, Durita Hansen, 
stendur fyri bilinum, er 
tað Ann Elisa sum eigur 
bilin. Hon er helst yngsti 
bileigari í Føroyum.

Derek Brockie frá Berg 
Motors handar Ann 

Elisu lyklarnar til bilin

70 ár
Tað kennist løgið – men ikki illa -
at eg í næstum man sjúti fylla.
Aftur við borði slíkt ei kann fara,
tí vænti eg frænda-, vina- og kenningaskara
í VB-húsið við mær og mínum
at minnast hin dagin – seint undir krígnum.

Veitslan verður í VB-húsinum tann
21. februar klokkan 19.
Tey, ið vilja gleðast við mær hendan dag,
biðjast siga frá á tlf. 213415 ella 373415
í seinasta lagi tann 11. februar.
Bestu nýggjársynskir.
Niels Petur Nolsøe (NePtuN)

Tøkk
 

Hjartaliga takka vit vinum, familju 
og kenningum, sum ringdu og 
komu at heilsa upp á okkum á 

gullbrúdleypsdegi okkara 26.04.14.
Tøkk til tykkum, sum hjálptu til. Tøkk 
fyri sangir, talur og gávur. Ein serstøk 

tøkk til børn, svigarbørn, ommu-
abbabørn fyri at tit gjørdu dagin 

so hugnaligan og minnisríkan fyri 
okkum.

 
Heilsan   

Esther og Jógvan Ryggshamar  
Fuglafjørður

Prógv
Heini Weihe, Hoyvík fekk 27. nov. 2014 prógv sum BA 
business and management frá Teesside University í 
Middlesbrough.


